
 

Haitian Creole 

 

Pou Piblikasyon Imedyat: 12 novanm 2013 

 

GOUVÈNÈ CUOMO ANONSE $4 MILYON DOLA NAN SIBVANSYON POU EDE GOUVÈNMAN LOKAL YO 

JWENN FASON POU REDUI DEPANS YO  

 

68 Gouvenman Lokal ap Benefisye Atravè Pwojè Konsolidasyon ak Reyòganizasyon  

 

Gouvènè Andrew M. Cuomo te anonse jodi a genyen gouvenman lokal atravè Eta New York ki pral 

pataje $4 milyon nan lajan sibvansyon pou etidye ak enplemante inisyativ pou fasilite operasyon 

gouvenmantal epi alafen ekonomize lajan kontribiyab kap peye taks. Sibvansyon Local Government 

Efficiency (LGE) yo, ki jere nan Depatman Deta New York, pral distribiye nan18 pwojè kote gouvenman 

lokal ap kolabore pou reyalize efikasite nan fonksyonman ak objektif fè ekonomi.  

 

“Sibvansyon sa yo jwe yon wòl santral nan efò nou pou mete zouti nan men minisipalite yo pou yo 

ogmante efikasite epi diminye kou yo pou kontribiyab” te deklare Gouvènè Cuomo. “Avèk sipò nou, 

gouvenman lokal atravè eta a ap chèche metòd kap pote nouvote nan prensipal operasyon yo. Alafen sa 

pèmèt otorite lokal kontwole depans ak plis efikasite epi diminye taks kap peze sou pwopriyetè kay ak 

biznis nan kominote yo.” 

 

Gouvènè a sipòte opòtinite “anba-anwo” pou reyòganizasyon ak konsolidasyon gouvenman lokal, 

tankou sibvansyon LGE yo, pou stimile yon chanjman kiltirèl nan obligasyon pou rann kont bay 

kontribiyab yo. ..Angajman sa gen sipò twa ensitasyon konpetitif ki se sibvansyon LGE yo, Local 

Government Performance and Efficiency Program lan, ak Citizen Reorganization and Empowerment 

Grants yo.  

 

Sekretè Deta New York, Cesar A. Perales, te di konsa, “Keseswa atravè èd y ap bay gouvenman lokal pou 

yo bay dlo nan yon mannyè pi efikas, oubyen atravè finansman konsolidasyon sèvis ijans, inisyativ Local 

Government Efficiency sa yo avanse vizyon Gouvènè Cuomo a pou l fè gouvenman travay pou 

kontribiyab kap peye taks. Depatman Deta rete angaje nan bay èd ak asistan pou ede gouvenman lokal 

fè maksimòm yo kapab ak sibvansyon sa yo.” 

 

Seri  sibvansyon sa yo pral finanse sèt pwojè dlo, tankou transfè sèvis jesyon nan sistèm konte nan konte 

Erie, Orange ak Columbia, ak tou devlopman Rezo Distribisyon Dlo Rejyonal Chadwick Bay nan rejyon nò 

Konte Chautauqua. Anplis, kat lekòl pral evalye reyòganizasyon, tankou Distri Lekòl Elmira Heights and 

Horseheads yo ak Distri Lekòl Santral Seneca Falls ak Waterloo  

 

Anplis, Vil Peekskill, ansanm ak vil New Rochelle, Mount Vernon, Beacon, Newburgh, Poughkeepsie, 

White Plains, ak Yonkers ak Vilaj Port Chester pral resevwa finansman pou Shared Redevelopment 

Services Program of the Mayors Redevelopment Roundtable (MRR), yon patenarya nèf vil nan rejyon Ba 

Hudson Valley Eta New York kap travay ansanm sou estrateji pou revitalizasyon ak kwasans dirab. Mid-

Hudson Regional Economic Development Council la te felisite MRR dèske li rekonèt rejyon pa ka 

pwospere san sant iben solid kap bay sèvis edikasyon, lojman, transpò, kiltirèl, medikal ak lòt sèvis 

esansyèl. 

 

Majistra Vil Peekskill la, Mary Foster, te di konsa, “Sipò pou Mayor’s Redevelopment Roundtable la gen 

yon kokenn enpòtans pou sante ekonomik rejyon Hudson Valley. Atravè Tab Wond lan, majistra yo, 

pèsonèl devlopman yo ak Land Use Law Center a ap travay ansanm sou estrateji ki fè vil tounen motè 

dinamik kwasans ekonomik rejyon an.” 

 

Prezidan Konsèy Sipèvizè Konte Hamilton lan, Bill Farber, te di konsa, “Pwojè Konsolidasyon Kabiran nou 

an fè pati yon estrateji nan Konte Hamilton pou yo pouse fonksyon gouvenmental nan nivo ak 

dimansyon pi apwopriye kap kreye alafwa bon dimansyon an nan fonksyon gouvenman ak gouvenman 

pi efikas ak pi pèfòman posib. Pwojè a pral nan benefis Konte Hamilton, Vil Indian Lake ak Long Lake, ak 

Distri Lekòl Santral Indian Lake, ak tou sèvis ponpye ak anbilans minisipal.”  

 

Men kijan yo te bay sibvansyon yo:  

$600.000 Konsolidasyon Faz II Kabiran Konte Hamilton  

$520.200 Orange County Water Authority Dwaar Kill - Pwojè Apwovizyonman Dlo Pine Bush  

$400.000 Enstalasyon Komen pou Kabiran pou Vil & Vilaj East Hampton  

$400.000 Konsolidasyon Distri Dlo Vil  West Seneca & Transfè bay Erie County Water 
Authority  

$396.000 Konsolidasyon Izin Tretman Dlo Ize Vil ak Vilaj Gouverneur  

$361.592 Lysander Fire District, Konsolidasyon Sèvis Ensandi Vil Lysander & Van Buren  

$360.000 Vil Dunkirk, Fòmasyon Rezo Distribisyon Dlo Rejyonal Chadwick Bay  

$250.000 Konsolidasyon Sèvis Distri Distribisyon Dlo Konte Columbia  

$158.181 Vil Peekskill, Shared Redevelopment Services Program of the Mayors Redevelopment 
Roundtable  

$112.500 Mohawk Valley Water Authority, Etid Distribisyon Dlo Rejyon Lwès Mohawk  

$90.000 Konsolidasyon Kolektè Taks ak sekretè minisipalite Vil Clarkstown   

$87.627 Konte Onondaga, Central New York Interoperable Communications Consortium  

$50.000 Explorasyon Konsolidasyon onivo Konte pou Konte Schuyler ak Yates  

$49.500 Etid Fezablite Konsolidasyon Elmira Heights/Horseheads  

$49.500 Etid Konsolidasyon Rezo Distribisyon Dlo Water Authority Vilaj Hamburg ak Konte 
Erie  

$43.900 Vilaj Watkins Glen, Etid Konsolidasyon Pwojè Egou Seneca  

$36.000 Etid Fezablite Fizyon Seneca Falls-Waterloo Central School District  

$35.000 Etid Egou Rejyonal Distri Sanitè No 1 Konte Montgomery ak Vilaj Canajoharie  

 

### 

 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


